
 

Figuvra 1. Bohccuid guohtunproseassa definerejuvvo hierárkkalaš mihtuin. Dát mihtuid geavahii Skarin ja Åhman (2014) kategoriseret ráfehuhttiniska-
miid lojes bohccuin. Govva lea rievdaduvvon Senftas ja earáin (1987).

Guovllulaš mihttu 
Johtingeainnut ja manahagat mat 
geavahuvvojit jahkeáigeguohtumiid 
ja guohtunguovlluid gaska. 

Intermedieara mihttu
Guohtunguovlu 
mii geavahuvvo 

beivviid, vahkuid 
dehe mánuid. 

Báikkálaš mihttu 

Guohtunbáiki mii geava-
huvvo máŋgga diimmu 
dehe minuvtta.

•	 Čoahkkáigeassu iskamis bohccuin vuoseha ahte ráfe-
huvvojit sierra lágán infrastruktuvrrain ja olmmošlaš 
doaimmain ja omd. garvet fápmoláiggiid, almmolaš 
geainnuid, turisttabáikkiid ja iežá guovlluid huksehusai-
guin gaskkain 1–12 gilomehteriin. 

•	 Boađus lojes bohccuin heive bures iskamiin vilda 
bohccuin ja cariboun. Stuorimus earru vilda ja lojes 
bohccuin lea reakšuvdnahámit mii gávnnaimet báikkálaš, 
oanehisáigásaš iskamiin, muhto dainna mihtuin ii sáhte 
árvvoštallat dan oppalaš ráfehuhttima. 

•	 Vai galgá oažžut vuoiggalaš gova got ráfehuhtti-
mat váikkuhit bohccuide de lea dehálaš árvvoštallat 
váikkuhusaid sihke guovllulaš ja báikkálaš mihtuin.  
 
 

•	 Bieggafápmu lea dehálaš gáldu ođasmahtti energii-
jas, muhto gávdno surro negatiivvalaš váikkuhusaide 
omd. boazoealáhussii. Iskkan dihte dán lagabut mii 
leat čađahan gieddeiskamiid Maalege čearu guottet- 
ja geasseeatnamiin Västerbottena leanas, gos guokte 
smávit bieggamillopárkkat oktiibuot 18 bieggamilluiguin 
lea huksehuvvon. Mii leat inventeren man ollu gáhkirat 
leat bohccuin ja analyseren GPS bohccuid ruovttoguov-
lluid ja lihkkanminstariid.

•	 Min bohtosat vuosehit ahte bohccot unnidedje geava-
heami guovlluin bieggamillopárkkain huksenmuttus go 
buohtastahttá ovddibut jagiin. Gaskaboddasaš boh-
tosat jođihanmuttus vuoseha ahte bohccot jotke garvit 
guovllu. Lassin mii gávnnaheimme ahte bohccot garvet 
lunddolaš geainnuid luonddus maid leat geavahan ovdal. 
Dakkár geainnut leat erenoamáš dehálaččat gávnnat 
ovdal go hukse vel eanet, vai galgá sáhttit seailluhit 
bohccuid johtingeainnuid guohtuneatnamiid gaskkas.

Dás mii čilgehit bohtosiid 

čohkkehuvvon gaskariikkalaš dutkamis 
(Skarin & Åhman 2014) ovttas ođđa 
dieđuiguin gieddedutkamis bohccuid ja 
bieggamilluid birra. Gieddeiskan čilgeha 
got dálá infrastruktuvra, nugo geainnut 
ja fápmoláiggit luonddus, ja huksehusas 
ođđa infrastruktuvrras bieggafápmui, 
váikkuha bohcco friddja lihkkama geas-
seeananguovllus vuovdeeanadagas (Ska-
rin et al 2013).

Ráfehuhttiniskamat
Gávdno stuorra lohku dieđalaš iskamiin 
váikkuhusain bohccuin sierra lágán rá-
fehuhttingálduin. Máŋga iskamiin leat 
čađahuvvon norgga beal gottiin dehe 
cariboun Davvi-Amerihkás. Jearuhuvvo 
muhtimin jus bohtosat daid iskamiin 
galget geavahuvvot bohccuide boazo-
doalus, danin go dát bohccot leat lojit ja 
muhtin muddui stivrejuvvon boazobar-
gis iežas habitáhtageavaheamis.  

Otná boazodoallu sáhttá gohččo-
duvvot ekstensiivvalaš ja bohccuid 

lojesmuddo lea danin oalle vuollegis. 
Guhkesáigásaš válljonállebargu lea 
goitge dahkan ahte lea ožžon ealibiid 
mat leat eanet mielas bissut ealuin ja eali-
bat mat eai leat seamme hilbat go got-
tit. Dat garra eallodovdu oaivvilduvvo 
nannet bohccuid reakšuvnnahámi ráfe-
huhttimiid ektui, danin go dat dagaha 
ovttaskas bohccuid eanet mielas rea-
geret seamme láhkái go loahppa eallu. 
Jus boazu eastá guovllu de lea várra 
ahte eanet bohccot dahket dan. Bohc-
cot mat eai leat seamme čadnon ellui 
dehe čorragii orrut reagereme eanet 
individuálalaččat. Dát lea čájehuvvon 
gottiin, gos ovdamearkka dihte dan 
lágán caribou Davvi-Amerihkás mii 
eallá vuovdeguovlluin ja lihkká unnit 
joavkkuin leat eanet hearkkit ráfehuht-
timiidda go dat caribou mii eallá stuorit 
ealuin tundras. 

Stuorimus earru gottiin ja lojes 
bohccuin lea got reageret ráfehuhtti-
miidda oaidná báikkálaš mihtus, muhto 

Bohccot ja ráfehuhttimat – olmmošlaš doaimmat ja infrastruktuvra 

dainna mihtuin ii sáhte árvvoštallat 
guhkesáigásaš ráfehuhttimiid. Eanet-
lohku daid iskamiin mat deattuhit dan 
báikkálaš, njuolga bohtosiid ráfehuht-
timiin vuoseha unna ja oanehisáiggi 
váikkuhusa. Unna mihtus lea várra ahte 
massá daid deháleamos váikkuhusaid 
ráfehuhttimis, ovdamearkka dihte got 
eastta luonddus váikkuhus bohccuid 
oppalaš geavaheami guohtunguovl-
lus. Gávdnojit čielga minstarat das ahte 
lojes bohccot estet infrastruktuvrra 
ja olmmošlaš doaimma guovllulaš 
dásis, juste go lea vuosehuvvon gottiide 
(Tabell 1). Daid gaskkain gos oaidná 
ahte lojes bohccot garvet dehe moitet 
infrastruktuvrra ja olmmošlaš doaimma 
lea leamaš gitta 12 km ráfehuhttimis jea-
raldagas. 

Oažžun dihte ollislaš gova got bohc-
cot geavahit iežas guohtunguovllu 
lea dehálaš iskat bohccuid geavahusa 
guhkesáigásaččat ja olles iežas guoh-
tunguovllus, ja váldit vuhtii ahte geava-
heapmi sáhttá rievdat jagis jahkái ja sierra 
áigodagain dálkki ja olgguldas eavttuid 
mielde. Dat mearkkaša ahte guovllulaš 
iskamat máŋgga mánuin ja jagiid dan 
sajis go oanehisáigásaš báikkálaš iskamat.   
 

Gieddeiskan bohccuid ja 
bieggafámu birra. 
Gieddeiskamis mii leat válljen iskat 
makkár guovlluid bohccot válljejit ja 
got lihkket dálá infrastruktuvrra ek-
tui, nugo geainnut ja fápmoláiggit, ja 
huksen ođđa infrastruktuvrras dego 
bieggafápmopárkkat dagahit. Mii leat 
čoaggán dieđuid inventeremiin mat 
mii leat máŋgii dahkan gáhkiriid 
čoaggimis bohccuin ja bohccuin GPS-
čeabetbáttiin. 

Iskanguovlu lea sullii 300 km2 ja lea 
Maalega gielddas. Dat lea gitta 25 km 
guokte bieggamillopárkkaide 8 ja 10 
bieggamilluin sullii 10 km dan nuor-
taleamos ja oarjjimus bieggamillus 
(Figuvra 2). Guovllu dovdomearka lea 
várrái  vuovdeluondu, jávrrit ja jeakkit. 
Lea ovddibut leamaš meahccedoallu ja 
ruvke- ja lavdnjedoaibma. Bievlaáigo-
dagas jagiid 2010 ja 2011 bieggamillo-
guovlu lea huksen 22 km geainnu; sii 
leat maid huksen 8,5 km fápmoláig-
giid. Guovlu lea ollásit Maalega čearu 
bievlaeananguovllus ja erenoamážit 
sin giđđageasse- ja guotteteatnamis 
(Figuvra 2a). Sihke ovdal ja huksema 
botta bohccot leat gieđahallon seamme 
ládje johtimiin dálveguohtunguovl-
lus mánnomolsumis cuoŋománnu-
miessemánnu.

Tabealla 1. Gaskkat gos boazu reagere garvimin sierra ráfehuhttingálduin go lea mihtidan beavttu 
guovllulaš mihtus, almmuhuvvon dutkanbohtosiid jelgii. Gálduide geahča Skarin & Åhman (2014).

Ráfehuhttingáldu Lojes boazu Goddi  Caribou

Báikkit 2,5–12 km 2,5–15 km 3–9 km

Ruvkkit – – 0,25–14 km

Stuorra geainnut 1–1,5 km 1–5 km 1,25–5 km

Čáhcefápmu – 4 km 3 km

Fápmoláiggit 4 km 2,5 km –

Figuvra 2. Gártá a) Maalege čearru bievlaáiggis (fiskat – geasseguohtun, 
guotteteanan lilá rádjegeassimiin geasseguohtumis) váldojohtingeainnui-
guin, ja b) iskanguovlu gos inventeren gáhkiriiguin lea dahkkon (l), ja 
c) oppalaš gártá gos Ruoŧas iskan lea čađahuvvon. Boazodoalloguovlu 
Ruoŧas vuosehuvvo čuvgesránisin, Maalege čearru sevdnjesránisin. 
Čáhppes dielkkut lea dálá bieggamillopárkkat, ruoná leat juolluduvvon 
ja fiskat leat dakkárat mat leat plánenproseassas. Dieđut Maalege čearu 
boazoeanangeavahanplána ja maid vindbrukskollen.se. Lantmäteriet © 
i2012/107.

Gágiriskan 
Inventeremat gáhkiriin lea guhká 
geavahuvvon vuohkin inventeret ja 
árvvoštallat populašuvnna sturro-
daga vilda ealibiin (Skarin & Hör-
nell-Willebrand 2011). Maŋit jagiid 
vuogit leat geavahuvvon árvvoštallat 
habitáhtageavaheami go dat lea hálb-
bes molssaeaktu go buohtastahttá ov-
damearkka dihte GPS-čeabetbáttiin. 
Min iskamis lea nu gohččoduvvon 
geahččalaneananinventeren, okta lágán 
čuggestatiskan gos inventere 
baikkaid ovdagihtii mearriduvvon  
geahččalanguovlluin. Geahčča-
languovllut leat systemáhtalaččat sajái-
duvvon vai gokčet visot dábálaš eanada-
gas guovllus. Man lahka lagat gáhkirat 
leat geahččalanguovlluin lea de čadnon 
oktii sierra birasfaktoraide ovdame-
arkka dihte šaddotiipa, topografiija, 
man guhkki lea geainnuide ja biegga-
milluide. Mii inventeret iskanguovl-
luid juohke jagi 2009 gitta 2014 sihke 
báikkálaš ja guovllulaš dásis. Oktiibuot 
mii lea bidjan 1 314 geahččalanguovlluid 
olle guovllus (Figuvra 2b).

Ruovttoguovlu ja lihkkan-
minstarat 
Maalega čearus lea 2007 rájis at-
nán GPS-čeabetbáttiid áldduin, mat 
leat čálihan gos ealit lea leamaš juoh-
ke nuppi diimmu. Mii leat geavahan 
posišuvnnašdieđuid 9 gitta 16 bohccuin 
jagiid 2008-2010. GPS posišuvnnain 
mii leat identifieren guohtunguovlluid 
ja johtolagaid daid sierra guohtunguovl-
luid gaskkas. 

Huksenmuddu lea heittot
Leavvan bohccuid ruovttoguovlluin 
guottetáiggis lea sierralágán muhtin 
muddui dain golbma iskamiin (Figuv-
ra 3). Guottetáiggis 2008 ja 2009, ov-

dal huksen álggahuvvui, bohccot leat 
geavahan olles guottetguovllu, muhto 
guottetáigodaga 2010 go huksehus álg-
gahuvvui stuorimus oassi bohccuin 
leat dušše geavahan guovllu lullelis 
Mörttjärnvägena. Guottetáiggi, áigo-
dat ovdal huksehuvvui, identifierejuv-
vojedje 7 vejolaš lunddolaš rastemat 
daid sierra guohtunguovlluid gaskka; 
njeallje manne Mörttjärnvägen badjel ja 
golbma manahagat mat mannet Mört-
tjärnvägena rastá Storlidena nuorttalis 
lea meastá ollásit nohkan huksenmut-
tus (Figuvra 3), go bohccuid lihkkamat 
rasttildemiid Grundträskvägena badjel 
lea unnit váikkuhuvvon sihke dálá ja 
ođđahuksehuvvon infrastruktuvrras. 
Guovdu geasi 2008:s bohccot buori 
muddui geavahedje seamme guovlluid 
dego guottetáiggi muhto guovdu geasi 
2009 ja 2010 geavahedje eanemusat gu-
ovllu oarjedavvelis váldoiskanguovllu ja 
dalle orru váikkuhuvvot eanet ruollain 
ja dálkediliin go doaimmain huksen-
muttus.  

Bohtosat gáhkiriid inventeremis 
(Figuvra 4) ja GPS-dieđut vuosehit ahte 
bohccuid geavaheapmi váriin Storli-
denis ja Jokkmokkslidenis unniduvvui 
huksenmuttus, 2010, go buohtastahttá 
áiggiin ovdal huksenmuttu, 2008 ja 
2009. Leai unnibut gáhkirat sihke váris 
Storlidenis ja olles guovllus 2010 buoh-
tastahtton jagiiguin ovdal.  Sihke gáh-
kirat ja GPS-dieđut vuosehit unnibut 
geavaheami váris Jokkmokklidenis juo 
ovdal huksenálgga, muhto bohccot 
geavahit Storlidena ja iežá guovlluid 
Mörttjärnvägen lullelis eanet. Ovdal 
huksenmuddu álggahuvvui, 2009:s, 
bohccot garve Jokkmokklidena gask-
kain 3 km ja sii eat orrun garván Stor-
lidena. Huksenmuttus, garve sihke 
Jokkmokkslidena ja Storlidena gaskkain 
3,5 km. 

Sivva manin bohccot juo ovdal 
hukenálggu válljejedje eret Jokkmokks-

Figuvra 3. Gárttát bohccuid ruovttoguovlluin a) 2008 (njoallun miessemánu 12 b – geassemánu 18 b (rosa), guovdu geasi suoidnemánu 14 b – borgemánu 
31 b (alit)) b) 2009 (njoallun miessemánu 2 b – geassemánu 19 b (rosa), guovdu geasi suoidnemánu 14 b – borgemánu 31 b (alit)) c) 2010 (njoallun mies-
semánu 10 b – geassemánu 24 b juni, guovdu geasi suoidnemánu 14 b – borgemánu 31 b (alit)). Dat rukses linjat vuosehit skovi mielde daid identifierejuvvon 
vejolaš johtolatgeainnuid Mörttjärnvägena ja Grundträskvägens badjel. Infrastruktuvra bieggamillopárkkain váris Storlidenis ja Jokkmokkslidenis leat merkejuv-
von sárggis čáhppes linjjaiguin. Lantmäteriet © i2012/107.

lidena guohtunguovlun jáhkehatti lea 
danin go vuovdi lea oalle garrasit gea-
vahuvvon stuorra šaddodagain contor-
tabeziin ja suhkkes nuorravuovdi mii 
dagaha ahte ii leat bivnnus bohccu-
ide, juoga man boazobargit maid leat 
moaitán.  

Go mii iskaime boazoguohtunso-
arttaid guovllus mii sáhtiimet čielgasit 
oaidnit ahte bieggamillopárka Storlide-
nis lea sajáiduvvon gaski guovllu gos lea 
buorre boazoguohtunkvalitehta. Boa-
zobargiid jelgii bohccot árbevirolaččat 
geavahan Storlidena jur maŋŋil njoal-
luma. Dáppe gávdno maid vuovdi ja 
čuollamat, erenoamážit vári oarjjebe-
alde, ja guovllus oaivvilduvvo leat álkit 
beassat bohccuide. Dat vuovdi ja rabas 
jeaggeguovllut, addá bohccuide buori 
guohtunvejolašvuođa ja maid buoret 
vejolašvuođa áicájit meahcceelliid jus 
buohtastahttá Jokkmokklideniin gos 
dan gilviluvvon vuovdi lea obba suoh-
kat. 

Loahppaboađus gieddeis-
kamis 
Min gieddeiskan vuoseha ahte bohccot 
unnidedje geavaheami guohtunguovllus 
bieggamillopárkkaid birra huksenmut-
tus, mii sáhttá čilgehuvvot dan lassánan 
doaimmas guovllus ja lassánan infra-
struktuvra. Mii gávnnaheimme maid 
ahte váikko bohccot, juo  ovdal huksen 
álggahuvvui, válljejedje eret oasi guov-
llus, de huksen dagahii ahte bissot vel 
guhkkelis go ovdal. Erenoamážit vuose-
huvvui unniduvvon geavaheapmi guov-
lluin daid ođđa geainnuid ja fápmoláig-
giid birra ja maid daid stuorit geainnuid 
birra. Jáhkehahtti bohccot ipmirdedje 
daid dego eastagan eanadagas. Dát vuo-
seha bohccuid hearkkesvuođa eanadaga 
biđgemis mii de dagaha unniduvvon 
geavaheami buori guohtuneatnamiin. 
Lea dehálaš joatkit iskat  got bohccot 



– Kunskap för en hållbar utveckling

Bohccot ja ráfehuhttimat – olmmošlaš doaimmat ja infrastruktuvra 

FAKTA SKOG – Rön från Sveriges lantbruksuniversitet. ISSN: 1400-7789. Produktion: SLU, Fakulteten för skogsvetenskap 2014. Ansvarig utgivare: Peter.Hogberg@slu.se.  

Redaktör: Goran.Sjoberg@slu.se. Översättning till nordsamiska: Semantix Eqvator AB. Illustratör: Fredrik Saarkoppel, Kobolt Media AB. Prenumeration: www.slu.se/faktaskog. 

Čállit

Senft, R.L., Coughenour, M.B., Bailey, 
D.W., Rittenhouse, L.R., Sala, O.E & 
Swift, D.M. 1987. Large herbivore fora-
ging and ecological hierarchies. Biosci-
ence 37:789–799.

Skarin, A. & Åhman, B. 2014. Do human 
activity and infrastructure disturb do-
mesticated reindeer? The need for the 

Loga eanet

Fáddasánit

Boazoealáhus, bieggamillut, johtin- 
geainnut, migrašuvdnamanahagat. 

Lars Rönnegård 
FD, professor, 
Statistik - Akademin Industri 
och samhälle, 
Allaskuvla Dalarnas,
791 88 Falun 
023-77 85 03
lrn@du.se

Christian Nellemann 
FD, GRID Arendal 
Senior Officer, Rapid 
Response Unit, Fabrikken, 
Løkkegate 9, 
N-2615 Lillehammer, Norge
+47-93466713
Christian.Nellemann@grida.no

Per Sandström 
Doktoránda, ásahus meahci 
nákcadoallu / meahci báike-
goddeiskamat, SLU,  
901 83 Umeå,
090-786 86 53
Per.Sandstrom@slu.se

Anna Skarin 
FD, dutkanveahkki,  
ásahus dálloealibiid 
biebman ja dikšu, ossodat 
boazodollui, SLU,  
Box 7024, 750 07 Uppsala
018-67 19 54
Anna.Skarin@slu.se

Birgitta Åhman
FD, professor,
ásahus dálloealibiid 
biebman ja dikšu, ossodat 
boazodollui, 
SLU, Box 7024,  
750 07 Uppsala  
018-67 23 08
Birgitta.Ahman@slu.se 
 

reageret infrastruktuvrii ja doaimmaide 
go bieggamillopárkkat leat jođus. Analy-
sat vuosehit ahte bohccot heite geavahit 
lunddolaš manahagaid luonddus go lea 
eanet infrastruktuvra ja dálut. Lea danin 
erenoamáš dehálaš identifieret dakkár 
manahagaid ovdal hukse lasit, vai ii lea 
várra ráfehuhttit bohccuid  johtolatge-
ainnuid daid sierra guohtuneatnamiid 
gaskkas. Got infrastruktuvra sajáiduvvo 
luonddus sáhttá leat mearrideaddji jus 
bohccot geavahit guovllu dehe ii.

Figuvra 4. Gaskamearalaš árvu ( ± 95 % konfidensintervallain dieđihuvvon) gágirleadjelohku daid 
eahpebuhtistuvvon (2008) ja buhtistuvvon (2009–2013) geahččalanguovllut iešguđet guovllus (ST 
– Storliden, JO – Jokkmokksliden, REG – Olles guovlu) jagiide ovdal huksenmuttu (2008–2009), 
huksenmuttus (2010–2011) ja jođihanmuttus (2012–2013; inventeremat jahkái 2012 ja 2013 leai 
maŋŋil go rapporta Skarin ja earát (2013) almmuhuvvui).

